
Bløðini eru høvuðskelda til føroyska 
samtíðarsøga, tí her kanst tú kaga aft­
ur í 134 ára longu søguna hjá Dimm­
alætting og 85 ára longu søguna hjá 
Sosialinum og lesa um tað, sum skriv­
að er um samtíðina. Á sama hátt er 
við øllum øðrum bløðum, sum eru 
komin út í Føroyum gjøgnum árini.

Vit á Sosialinum hava í mong ár 
arbeitt við at talgilda savnið av okk­
ara bløðum soleiðis, at almenningur­
in fær lættari atgongd. Men hetta er 
eitt so kostnaðarmikið arbeiði fyri 
okkum, at tað illa gerst á handilslig­
um grundarlag. Tó hava vit 
longu eitt stórt talgilt savn 
av Sosialinum, sum fevnir um 
3.693 tær seinastu útgávurnar 
av blaðnum – og røkkur aftur til 

september í 1997. Hetta er tað tilfarið, 
sum sæst á www.sosialurin.fo

Eisini hava vit eina útgávu av 
Sosialinum sum e-blað, sum kann les­
ast á www.sos.fo. Har ber til at lesa 
blaðið í eini flash-útgávu, har tú sært 
blaðið júst sum tað sær út í prentaðu 
útgávuni. Har ber eisini til at leita í 
savninum upp á orð í tekstinum. Vit 
hava alt tilfarið tókt frá 1. januar 2000 
og fram til dagsins blað, tó at alt ikki er 
lagt í 

skipanina enn. Men tað sum vit 
kundu hugsað okkum var at lagt øll 
bløðini frá 24. mai í 1927 og fram til 31. 
desember í 1999 í skipanina eisini.

Her er tað, at Føroya Landsbók­
asavn er við í myndini, so sum út­
varpið hjá Kringvarpinum vísti á um 
vikuskiftið. Har verður arbeitt við 
eini verkætlan, sum snýr seg um at 
skanna øll tey føroysku bløðini og 
leggja tey í eina slíka skipan, sum 
verður algongd hjá øllum á netinum.

Vit í Miðlahúsinum stuðla hesi 
verkætlan av fullum hjarta, tí hetta 

hevur altstóran týdning – 
ikki minst fyri skúlar og 
fyri gransking í samtíðar­

søgu, sum annars má ger­
ast við at blaða í mikrofilm­

um á Landsbókasavninum.
Verkætlanin hjá Landsbókasavn­

inum kostar 800.000 krónur. Men 
hendan verkætlan er havnað í Ment­
amálaráðnum.

Tað er einki nýtt, at fjølmiðlarnir 
ongan góðan eiga í politisku skipan­
ini. Tey kunnu skylda upp á altjóða 
fíggjarkreppu ella borgarliga ekstre­
mismu. Men vit hava sæð tað sjón 
fyri søgn nú í nógv ár, at politikarar 
als ikki virða fjølmiðlarnar. Og tá er 
tað líka mikið, um tað er Tjóðveldi, 
Javnaðarflokkur, Fólkaflokkur ella 

Sambandsflokkur, sum eigur Ment­
amálaráðið. Øll eru líka kørg, tá tað 
snýr seg um privatu miðlarnar. 

Fyri at skapa frið eina løtu varð 
ein kommisjón sett, sum í fjør kom 
við einum áliti, sum als ikki kundi 
brúkast, og sum bara hevði til enda­
máls at draga pínuna hjá serliga priv­
atu fjølmiðlunum út.

Útlitini í hesum aktuella málið 
at fáa samtíðarsøguna úr bløðunum 
algongda fyri øll á netinum eru ikki 
góð, um Mentamálaráðið ræður. Men 
okkara lutur skal ikki liggja eftir.

Líka mikið hvør eigur Menta­
málaráðið – øll eru líka kørg

Rás2 fer í vetur at senda 
tríggjar leygarkvøldssend­
ingar úr Klaksvík. Fyrsta 
sendingin verður nú leygar­
kvøldið.

»Leygarkvøld í Klaksvík«, 
sum Rás2 sendingin kallast, 
fer at bjóða samrøður, live-
tónleik, kjak, list og annað.

Í fyrstu sendingini vitjar 
klaksvíkingurin Jógvan 
Hansen, sum er búsitandi í 
Íslandi. Við honum er eisini 
tónleikarin Vignar Snær, 
sum framførir saman við 

Jógvani í sendingini. Teir 
fara at spæla nakrar sangir 
live, og eisini verður prátað 
við Jógvan – millum annað 
um, tá hann fyrstu ferð varð 
spurdur um at syngja við í 
einum tónleikabólki.

Livar Nysted, sum bæði 
er kendur sum listamaður og 
ævintýrari, hevur framsýn­
ing við málningum, meðan 
sendingin er, og hann fer at 
greiða frá sínum listarliga 
arbeiði.

Ungi klaksvíkingur 

Danny Baldursson fer eis­
ini at framføra live, og í 
einarúmi verður prátað 
við Kristoffur Ragnarsson.  
Vertir fyri sendingarnar 
í Klaksvík verða Rannvá 
Gaard Fossaberg og Eyðun 
Klakstein.

Fyrsta sendingin verður 
nú leygarkvøldið kl. 20.00, og 
síðani verður ein sending á 
skránni í november og ein í 
januar. 

Rás2 í Klaksvík leygarkvøldið 

Heiðra 
tey bestu 
í fótbólti

Rói 
ætlar at 
sprinta 
undir 10
ítróttur á síðu 14-15

Miðlarnir eiga ongan góðan

Rannvá Gaard Fossaberg og Eyðun Klaksvín verða vertir í sendingini »Leygarkvøld í Klaksvík«

Miðflokkurin í høvuðsstað­
num hevur tikið tað tunga 
sjútsið fram í royndini hjá 
flokkinum á fysta sinni at 
vinna sæti í Tórshavnar 
Býráð, tí sjálvur floksfor­
maðurin, Jenis av Rana, 
stillar upp. Umframt at vera 
løgtingsmaður er Jenis av 
Rana eisini kommunulækni 
í Havn.  

Jenis av Rana hevur áð­
ur sitið í býráðnum í Havn. 
Hann stillaði upp á utt­
anf lokka l ista­
num hjá Petur 
í Gong til 
valið í 1992, 
men var tó 
ikki valdur. 
Men tá Petur 
í Gong legði 

sessin frá sær í 1993, kom 
Jenis av Rana inn í býráðið 
og hevði sæti til valið í 
1996. 

Á valinum í 1996 fekk utt­
anflokkalistin einki umboð 
valt. Miðflokkurin stillaði 
upp til býráðsvalini í Havn 
í 2000, 2004 og 2008 uttan 
at fáa umboð valt. Sperru­
markið til at fáa umboð 
valt í Tórshavnar býráð er 
rættiliga høgt, tí ein listi má 
fáa 1/13 av atkvøðunum, ella 

beint undir 7,7 prosent.
Seinast nakar annar 

flokkur enn teir fýra 
stóru, Fólkaflokkurin, 
Sambandsflokkurin, 
Javnaðarflokkurin og 

Tjóðveldi, fekk umboð 
valt í Tórshavnar Bý­

ráð var í 1996, tá 
Ronald Poulsen 

varð valdur 
fyri Sjálvstýr­
isflokkin.

Jenis stillar upp til 
býráðsvalið í Havn

Á listanum hjá Miðflokkinum til býráðsvalið hesaferð 
eru seks valevni: 

Seks valevni

Dánjal Mouritsson 
Joensen 
Rani Andrasson Skaalum 
Arnfinn á Birtuni 

Charlotta á Váli Olsen 
Frank Jacobsen 
Jenis av Rana

Tey besTu heiðrað
LeygarkvøLdið bLivu tey bestu í fótbóLt­inum 2012 heiðrað á gaLLatiLtaki í hvonnFótbóltur s18-19

Lítil útskifting millum tey bestuMeistararnir í EB/Streymi høvdu færri spælarar á vøllinum enn nakað annað lið, fleiri umboðaðu B36 og FC Suðuroy enn nakað annað felagFótbóltur s20-21

Neistin koyrir avstað
Meistaraliðið hjá Neistanum fekk mótstøðu frá VÍF/Tjaldur, men tað munaði bara í einum hálvleiki
Hondbóltur s16

Ítróttarblaðið


